PAGE  
140

CYNGOR TREF CAERFYRDDIN 
CYFARFOD MISOL Y CYNGOR 

A GYNHALIWYD AR 26 TACHWEDD 2014
Y Maer, y Cyngh Arwel Lloyd, fu’n cadeirio’r cyfarfod misol o Gyngor Tref Caerfyrddin a gynhaliwyd yn Siambr y Cyngor, Neuadd Ddinesig San Pedr, nos Fercher, y 26ain o Dachwedd 2014, am 7.30 pm.
YN BRESENNOL:
Cynghorwyr: Philip Grice, Anthony Jenkins, Arwel Lloyd,


         Kenneth Lloyd, Douglas Rose, Alan Speake, Wyn Thomas, 


         Dorothy Bere, Dr. Ioan Matthews, Non Edwards, Tom Defis,
                               Dr. Dewi Evans, Peter Hughes Griffiths.
321.
YMDDIHEURIADAU AM ABSENOLDEB 
Derbyniwyd ymddiheuriadau am absenoldeb oddi wrth y Cynghorwyr Barry Williams, Baba Gana, Dr Richard Edwards, Alun Lenny, a Catrin Howells Lloyd.
322.
DATGAN BUDDIANNAU 

Ni ddatganwyd unrhyw fuddiannau.
323.
CYFLWYNIAD gan IWAN CRAY, PENNAETH COMAND (SIR GAERFYRDDIN/CEREDIGION), GWASANAETH TÂN AC ACHUB CANOLBARTH A GORLLEWIN CYMRU 
           Rhoddodd Iwan Cray (Pennaeth Comand (Sir Gaerfyrddin/Ceredigion) , amlinelliad o waith y Gwasanaeth Tân ac Achub Canolbarth a Gorllewin Cymru oedd nid yn unig yn golygu diffodd tanau ond hefyd cyflawni dyletswyddau eraill megis sicrhau bod blancedi trydan yn ddiogel, mynd o gwmpas tai i roi cyngor ar fesurau atal tân i’r aelwydydd, a gosod larymau tân mewn tai. Pwysleisiodd y cydweithio sy’n digwydd rhwng darparwyr gwasanaethau eraill megis yr Awdurdod Iechyd, yr Heddlu, y Cyngor Sir ac ati, ac roedd yn ddiolchgar i’r Cyngor Tref am ei wahodd i’r cyfarfod i roi gwybodaeth i’r Aelodau am y gwasanaeth a ddarperir ganddynt. Yn ystod y sesiwn cwestiynau ymatebodd i nifer o’r ymholiadau a wnaed gan yr Aelodau. Ymhlith y pynciau a’r prif faterion a godwyd oedd y Pencadlys Rheoli newydd ym Mhen-y-bont ar Ogwr, a gosod systemau chwistrellu mewn cartrefi newydd.
           Diolchodd y Maer, y Cyngh. Arwel Lloyd, i’r Comander Cray am ei gyflwyniad diddorol a llawn gwybodaeth. 
324.
CADARNHAU A LLOFNODI COFNODION Y CYFARFOD MISOL O’R CYNGOR A GYNHALIWYD AR Y 29ain o HYDREF 2014

PENDERFYNWYD llofnodi cofnodion y cyfarfod misol o’r Cyngor a gynhaliwyd ar y 29ain o Hydref 2014 a’u derbyn yn gofnod cywir.  

325.
MATERION YN CODI:  

Nid oedd unrhyw faterion wedi codi. 
326.
CWESTIYNAU 

Ni ofynnwyd unrhyw gwestiynau.
327.
CADARNHAU A LLOFNODI COFNODION Y CYFARFOD MISOL O’R PWYLLGOR DIBENION CYFFREDINOL A GYNHALIWYD AR Y 4ydd o DACHWEDD 2014

PENDERFYNWYD llofnodi cofnodion y cyfarfod misol o’r Pwyllgor Dibenion Cyffredinol a gynhaliwyd ar y 4ydd o Dachwedd 2014 a’u derbyn yn gofnod cywir.
328.
MATERION YN CODI 
(a) Cofnod 300:  Materion Trwyddedu - Bargain Booze
Yn dilyn y penderfyniad i wrthwynebu’r cais uchod, gwahoddwyd y Cyngor i fod yn bresennol yn y Gwrandawiad Trwyddedu ar y 9fed o Ragfyr 2014. Mae’n bwysig bod Aelod yn bresennol i gyflwyno achos y Cyngor Tref. Os nad oes cynrychiolydd gan y Cyngor Tref yn y gwrandawiad, ni fydd y gwrthwynebiad yn cael ei ystyried. Roedd Aelodau’r Pwyllgor Dibenion Cyffredinol eisoes wedi cael gwybod am hyn.
(b)
Cofnod 301: Mynwent Caerfyrddin: Gwaredu Cof-addurniadau 

Bu grŵp o Aelodau yn ymweld â’r Fynwent i gael golwg ar y cof-addurniadau ac ystyried y mater o’u symud oddi yno. Cytunwyd i gadw at bolisi presennol y Cyngor. Cytunwyd ymhellach i beidio â symud cof-addurniadau tan ar ôl yr adroddiad gan Lywodreaeth Gymru ar Fynwentydd.
           PENDERFYNWYD 
(a) bod y Cyngor yn aros am adroddiad gan Lywodraeth Cymru ar Fynwentydd, a 
(b) bod y Pwyllgor Dibenion Cyffredinol yn ystyried trefniadau pellach o ran claddedigaethau yn y Fynwent.  

(c)      Cofnod 302: Arddangosfeydd Goleuadau Nadolig Ychwanegol 
Cymeradwyodd yr Aelodau staff y Cyngor Tref am eu gwaith ar y goleuadau Nadolig eleni gan eu bod wedi derbyn sawl canmoliaeth gan drigolion y dref. O ran darparu goleuadau Nadolig mewn rhannau eraill o’r dref, PENDERFYNWYD cyfeirio’r eitem hon yn ôl i’r Pwyllgor Dibenion Cyffredinol.
329.
CADARNHAU A LLOFNODI COFNODION Y CYFARFOD MISOL O’R PWYLLGOR CYLLID A GYNHALIWYD AR Y 6ed o DACHWEDD 2014
PENDERFYNWYD llofnodi Cofnodion y Pwyllgor Cyllid a gynhaliwyd ar y 6ed o Dachwedd 2014 a’u derbyn yn gofnod cywir.
330.
MATERION YN CODI 

Nid oedd unrhyw faterion wedi codi. 
331.
MATERION CYNLLUNIO:  CEISIADAU CYFREDOL 

Ni wnaed unrhyw sylwadau. 
332.
MATERION PRIFFYRDD 
Ni wnaed unrhyw sylwadau.  

333.
MATERION TRWYDDEDU 
(i) Mân Amrywiadau i Gais Prezzo Plc i adnewyddu tu fewn yr adeilad. 
           Ni wnaed unrhyw sylwadau

334.
CANOL Y DREF – PARCIO CEIR DROS GYFNOD Y NADOLIG

           PENDERFYNWYD cysylltu â’r Cyngor Sir unwaith yn rhagor eleni i ofyn am ganiatau parcio di-dâl ar ôl 3pm yn ystod y cyfnod sy’n arwain at y Nadolig.
335.
COFNODION Y CYFARFOD O WEITHGOR AMGYLCHEDDOL SIÂN JOHNSTON A GYNHALIWYD AR Y 4ydd o DACHWEDD 2014
           NODWYD y Cofnodion.   
336.
COFNODION Y CYFARFOD O’R GRŴP MASNACH DEG A GYNHALIWYD AR Y 4ydd o DACHWEDD 2014
           NODWYD y Cofnodion.   
337.
ADRODDIADAU GAN GYNGHORWYR FEL CYNRYCHIOLWYR AR GYRFF ALLANOL, YNGHYD AG ADRODDIAD Y MAER 

Cyfeiriodd y Maer, y Cyngh Arwel Lloyd, sylw’r Aelodau at y rhestr a ddosbarthwyd ynghynt o’r digwyddiadau a fynychodd yn ystod y mis.

Cyfeiriodd y Cyngh Philip Grice at y cyfarfod a gynhaliwyd yn ddiweddar o Ddinas-Ranbarth Bae Abertawe, gan awgrymu cynnal trafodaeth ar hyn mewn Cyfarfod o’r Pwyllgor Dibenion Cyffredinol.   
       
Dywedodd y Cyngh Douglas Rose bod y problemau traffig ar Heol Salem wedi’u lliniaru ers cwblhau’r estyniad i Faes Parcio Ysgol Gynradd Tre Ioan.
          Mynegodd y Cyngh Anthony Jenkins ei bryder nad oedd Cadeirydd nac Is Gadeirydd Dinas-Ranbarth Bae Abertawe wedi mynychu’r cyfarfod ar y 19eg o Dachwedd 2014.   
Daeth y cyfarfod i ben am 8.42 pm.

